
XORAZM VOHASINING QUYI VOLGA VA JANUBIY SIBIR HUDUDLARI 
BILAN MADANIY ALOQALARINING TARIXIY MANBALARDA VA 

TADQIQOTLARDA AKS ETISHI 
 
 
 

http://dx.doi.org/10.5281/zenodo.20707370 
 
 
 
Annotatsiya. Maqolada Xorazm vohasining Quyi Volga va Janubiy Sibir hududlari bilan 

qadim zamonlardan XIX asrgacha bo‘lgan madaniy va iqtisodiy aloqalari tarixiy manbalar hamda 
lingvistik tadqiqotlar asosida tahlil qilinadi. Muallif mavjud manbalarni uchta xronologik guruhga 
ajratgan holda, xorazm tilining qo‘shni xalqlar (komi-udmurt, osetin) tillariga ta’sirini hamda antik 
davr mualliflari, o‘rta asr arab-fors geograflari va yevropalik sayyohlarning asarlaridagi faktik 
ma’lumotlarni o‘rganadi. Maqolada Xorazmning shimoliy hududlar bilan savdo yo‘llari va 
madaniy sintezi masalalari birlamchi manbalar qiyosiy tahlili orqali yoritib berilgan. 

Kalit so‘zlar: Xorazm vohasi, Quyi Volga, Janubiy Sibir, madaniy aloqalar, xorazmiy tili, 
lingvistik tadqiqotlar, tarixiy manbalar, savdo yo‘llari, Oltin O‘rda, Urganch. 

 
Аннотация. В статье анализируются культурные и экономические связи Хорезмского 

оазиса с регионами Нижнего Поволжья и Южной Сибири с древнейших времен до XIX века 
на основе исторических источников и лингвистических исследований. Классифицируются 
имеющиеся источники на три  хронологические группы, исследуя влияние 
хорезмийского языка на языки соседних народов (коми-удмуртов, осетин), а также 
анализируются труды античных авторов, средневековых арабо-персидских географов и 
европейских путешественников. Через сравнительный анализ первоисточников в статье 
освещаются вопросы торговых путей и культурного синтеза Хорезма с северными 
регионами. 

Ключевые слова: Хорезмский оазис, Нижнее Поволжье, Южная Сибирь, культурные 
связи, хорезмийский язык, лингвистические исследования, исторические источники, 
торговые пути, Золотая Орда, Ургенч. 

 
Abstract. The article analyzes the cultural and economic relations of the Khwarezm oasis 

with the regions of the Lower Volga and Southern Siberia from ancient times to the 19th century, 
based on historical sources and linguistic research. The author classifies the available sources into 
three chronological groups, examining the influence of the Khwarezmian language on the 
languages of neighboring peoples (Komi-Udmurt, Ossetian), and investigates factual data in the 

mailto:svetlanasafarova206@gmail.com
http://dx.doi.org/10.5281/zenodo.20707370

works of ancient authors, medieval Arab-Persian geographers, and European travelers. Through a 
comparative analysis of primary sources, the article highlights the issues of trade routes and the 
cultural synthesis of Khwarezm with northern regions. 

Keywords: Khwarezm oasis, Lower Volga, Southern Siberia, cultural relations, 
Khwarezmian language, linguistic research, historical sources, trade routes, Golden Horde, 
Urgench. 

  
 Xorazm vohasining qadim zamonlardan XIX asrgacha Quyi Volga va Janubiy Sibir 

hududlari bilan madaniy aloqalari aks etgan manbalarni uch guruhga bo‘lgan holda ko‘rib chiqish 
maqsadga muvofiq. 

Xususan: 1. Turli tillardagi antik davr manbalari. 2. O‘rta asrlar manbalari. 3. XVI-XIX asr 
oxirlarigacha bo‘lgan davr manbalari. 

Birinchi guruh manbalari ma’lumotlari taxlili shuni ko‘rsatadiki, antik davr Xorazm 
vohasining Quyi Volga va Janubiy Sibir hududlari bilan madaniy aloqalari aks etgan manba deyarli 
yo‘q. Bu o‘rinda asosiy manba lingvistik tadqiqotlar bo‘lib, ular asosan madaniy jarayonlar 
ko‘lamini tahlil qilish imkonini beradi. Zero, Xorazm tili va yozuviga qo‘shni mamlakatlar xalqlari 
va uzoq–yaqindan kelgan bosqinchilarning tili va yozuvi ta’sir qilganidek, xorazm tilining o‘zi ham 
turli sabablarga ko‘ra boshqa xalqlar tillari rivojiga ta’sir qilgan. Bu ayniqsa, Xorazmdan Shimolda 
joylashgan hududlarda yashagan xalqlar tillarida kuchliroq namoyon bo‘ladi. Shuning uchun, bu 
hududlarda olib borilgan lingvistik tadqiqotlar, mazkur hududlarda qadimdan yashab kelayotgan 
xalqlar tillarida bevosita xorazmiy tilidan olingan so‘zlarning mavjudligini ko‘rsatmoqda.  

Lingvistik tadqiqotlar natijasida Perm o‘lkasida yashovchi komi – udmurtlar, boshqird va 
osetin tillaridagi bir qancha so‘zlar aynan xorazm tiliga mansubligi isbotlangan. Jumladan, komi – 
udmurt tilidagi “zarńi”(oltin) so‘zi, qadimgi xorazmiy tilidagi “zrny(zarnī – oltin)” so‘zidan 
olingan bo‘lib, boshqa qadimgi Sharqiy eron guruhiga mansub tillarda, masalan, so‘g‘d 
(zyrn(zi/ern)) va o‘rta-eron (zarr) tillaridagi oltinni bildiruvchi so‘zlarga qaraganda xorazmiy so‘zi 
ancha yaqin ekani ma’lum bo‘ladi.   

Komi tilidagi “ezi̮ś” va udmurt tilidagi “azveś” so‘zlari ham xuddi osetin tilidagi “ævzīst// 
ævzestæ” va qadimgi xorazm tilidagi “ažīd” yoki “azīž” kabi kumush metall yoki kumush tanga 
ma’nolarini bildirgan. Yuqorida ta’kidlaganimizdek, qadimgi Xorazm tilining osetin tiliga ham 
kuchli ta’sir qilganligini hozirgi kunda ko‘pgina tadqiqotchilar isbotlab berishgan. Shu kabi yana 
komi tilidagi “ńebe̮g” so‘zi ham qadimgi xorazmiy tilidagi “nbyk-nibēk” kabi kitob ma’nosida 
tushunilgan. Bunday atamalarni ko‘plab uchratish mumkin. Ammo, ko‘pgina tadqiqotchilar 
xaligacha Xorazm tili va yozuvining yetarli darajada o‘rganilmaganligi uchun, bu masalani to‘la–
to‘kis o‘rganish imkoniyati cheklanganligini ta’kidlaydilar.  

Yunon mualliflari Gerodot va Strabon asarlarida Xorazmning Volgabo‘yi hududlari bilan 
bog`lovchi savdo yo‘llari xususida ma’lumotlar keltirilgan bo‘lib, mavzuni yanada kengroq tadqiq 
qilish imkonini beradi.  

Milodiy II asrda yashab o‘tgan mashhur yunon geografi Ptolomeyning “Geografiya” asarida 
ham bu yo‘l to‘g‘risida ma’lumot mavjud bo‘lib, unda muallif Azov dengizidan boshlanib, Quyi 
Volgabo‘yi dashtlari va Xorazm orqali janubi-sharqqa tomon o‘tuvchi yo‘l to‘g‘risida yozib o‘tadi. 

Tadqiqot mavzusiga oid o‘rta asrlar manbalarida qadimgi davr manbalariga nisbatan 
yetarlicha ma’lumotlar mavjud. Xususan, arab-fors manbalari asosan arab bosqinidan keyingi davr 
Xorazmning siyosiy va iqtisodiy tarixi bilan birga madaniy aloqalar haqida ham ba’zi 
ma’lumotlarni bersa, ba’zi yevropa va rus manbalarida ham Xorazm – Volgabo‘yi-Janubiy Sibir 
aloqalari borasida ma’lumotlar mavjud.  

Umuman olganda, yuqorida ta’kidlaganimizdek, Xorazm vohasining qadim zamonlardan 
XIX asrgacha Quyi Volga va Janubiy Sibir hududlari bilan madaniy aloqalari aks etgan manbalarda 
asosan Xorazmning shu davrlardagi siyosiy hayoti to‘g‘risida ma’lumotlar berilgan bo‘lsa-da, ular 
tadqiqot mavzusi yuzasidan to‘laqonli va aniq ma’lumotlarni bera olmaydi.  

Xorazm vohasining Quyi Volga va Janubiy Sibir hududlari bilan madaniy aloqalari tarixi 
masalasi tadqiqotlarda nisbatan yaxshi aks etgan bo‘lsada bu masalaga oid alohida yozma manba 

yoki tarixiy tadqiqotlar mavjud emas. Shu jihatdan olganda, bu o‘rinda eng avvalo yozma manbalar 
ma’lumotlarini tahlil qilish lozim. Jumladan, o‘z asarlarini arab tilida yozgan tarixchi va geograflar 
asarlari jumlasiga Ibn Fadlanning “Risola”, Ibn Havkalning “Kitob ul-masolik va-l-mamalik” 
(“Yo‘llar va mamlakatlar haqida kitob”), Al-Istaxriyning “Kitob masolik ul-mamolik” 
(“Mamlakatlarga boriladigan yo‘llar haqida kitob”), Al-Makdisiyning “Ahsan-at-taqosim fi 
ma’rifat al-akolim” (“Iklimlarni o‘rganish uchun eng yaxshi qo‘llanma”), Ibn al-Asirning “Al-
Komil fit-tarix” (“Mukammal tarix”), Yoqut al-Hamaviyning “Mu’jam al-buldon” (“Mamlakatlar 
ro‘yxati”) asarlari kiradi. IX-XIII asrlar fors tilida yozilgan manbalar ustida to‘xtaladigan bo‘lsa, 
ular ichida eng muhimlari – Mahmud Gardiziyning “Zayn ul-axbor” (“Tarixlar bezagi”) asari, 
hamda Abulfazl Bayhakiyning “Tarixi Mas’udiy” asarlari hisoblanadi. Bu asarlarda Xorazm 
vohasida X – XI asrlarda kechgan siyosiy voqealar bilan bir qatorda iqtisodiy hayot va savdo 
munosabatlari to‘g‘risida ma’lumotlar ham o‘z aksini topgan. 

O‘z asarlarini arab tilida yozgan tarixchi va geograflar asarlari jumlasiga Ibn Rustaning 
«Kitob al-aloq an-nafisa» Al-Ya’qubiyning («Kitob al-buldon» (“Mamlakatlar haqida kitob”), 
Abubakr al-Balazuriyning “Kitob futuh al-buldon” (Mamlakatlarning zabt etilishi haqida kitob), 
Ibn Xordabexning “Kitob masalik ul-mamolik” (“Yo‘llar va mamlakatlar haqida kitob”), 
Tabariyning “Tarix ar-rusul va-l-muluk”(“Payg‘ambarlar, podsholar tarixi”), Ibn Fadlanning 
”Risola”, Abu Rayxon Beruniyning “Osor ul-boqiya al-qurun holiya” (“Qadimgi xalqlardan qolgan 
yodgorliklar”) va “Geodeziya” asari. Al-Istaxriyning “Kitob masolik ul-mamolik” 
(“Mamlakatlarga boriladigan yo‘llar haqida kitob”), Al-Muqaddasiy (Makdisiy)ning “Ahsan-at-
taqosim fi ma’rifat al-akolim” (“Iklimlarni o‘rganish uchun eng yaxshi qo‘llanma”), Ibn 
Havkalning “Kitob ul-masolik va-l-mamalik” (“Yo‘llar va mamlakatlar haqida kitob”) asarlari 
kiradiki, bu asarlar Xorazm savdo markazlari haqida ma’lumot beruvchi tengi yo‘q birlamchi 
manbalar hisoblanadi. Bular ichida Istaxriy va Muqaddasiy asarlari ayniqsa ajralib turadi, chunki 
ularda Xorazm savdo markazlarining tavsifi, Xorazm iqtisodiy geografiyasi, shaharlar va 
qishloqlarning savdo munosabatlari, bozorlari va karvon-saroylariga katta e’tibor qaratilgan. 

Arab tilidagi manbalar qatoriga yana As-Saolibiyning “Latoif ul-maorif” (“Ajoyib 
ma’lumotlar”), Ibn al-Asirning “Al-Komil fit-tarix” (“Mukammal tarix”), as-Sam’oniyning “Kitob 
al-arsob” (“Mashhur kishilar haqida kitob”), Yoqut al-Hamaviyning “Mu’tam al-buldon” 
(“Mamlakatlar ro‘yxati”) asarlari kirib, ularda Xorazmning XI-XIII asrlardagi savdo munosabatlari 
to‘g‘risida bir qator ma’lumotlar mavjud ekanligini ta’kidlash kerak. Ayniqsa ular ichida Yoqut 
Hamaviyning asari qimmatli faktik ma’lumotlarga boyligi bilan boshqa geografik asarlardan ajralib 
turadi. Eng muhimi uning asari boshqa manbalarga nisbatan chalkashliklardan biroz holi bo‘lib 
undagi ko‘pgina ma’lumotlar aniq keltirilgan. IX-XIII asrlar fors tilida yozilgan manbalar ustida 
to‘xtaladigan bo‘lsak, ular ichida eng qimmatlisi va muhimlari – noma’lum muallif tomonidan 
yozilgan «Hudud al-olam», Mahmud Gardiziyning “Zayn ul-axbor” (“Tarixlar bezagi”) hamda 
Abulfazl Bayhakiyning “Tarixi Mas’udiy” kabi asarlari hisoblanadi. Bu asarlarda Xorazm savdo 
markazlariga ta’rif berilishi bilan birga, Xorazmning qo‘shni o‘lkalar va ko‘chmanchi aholi bilan 
bo‘ladigan savdo-sotiq munosabatlari hamda shu aloqalar amalga oshirilgan karvon yo‘llari 
to‘g‘risida qimmatli ma’lumotlar mavjud. 

Umuman, IX-XIII asrlar manbalarining deyarli barchasida Xorazm nafaqat Movarounnahr 
balki butun Musulmon Sharqining eng taraqqiy qilgan, shaharlari ko‘p, dehqonchilik, chorvachilik, 
hunarmandchilik gullab-yashnagan, va bu bilan bog‘liq ravishda savdo munosabatlari juda 
rivojlangan hududlardan biri sifatida ko‘rsatib o‘tiladi. Ammo, bu iqtisodiy va madaniy yuksalish 
mo‘g‘ul boqini munosabati bilan biroz to‘xtab qolgan. Bir oz vaqtgacha Xorazm shaharlari vayrona 
ichida qolgan. Shunday bo‘lsada, qadimdan shakllanib, rivojlanib kelayotgan Xorazm shahar 
madaniyati tarqqiyotini mo‘g‘ul bosqini butunlay to‘xtatib qo‘ya olmadi. 

Xorazm vohasi mehnatkashlarining yaratuvchanlik mehnati tez orada, iqtisod va madaniyat 
bilan bir qatorda, Xorazm savdo markazlarining, ayniqsa uning Oltin O‘rda davlati tarkibiga kirgan 
qismi (mo‘g‘ul bosqinidan so‘ng Xorazm Oltin O‘rdaga kiruvchi Shimoliy Xorazm va Chig‘atoy 
ulusiga kiruvchi Janubiy Xorazmga bo‘lingan edi) shaharlarning o‘z qaddini tiklab olishga olib 
keldi. 

Keyingi o‘rta asrlar mualliflarining asarlarida Xorazm savdo shaharlari, ayniqsa, Urganch 
yana o‘z davrining eng yirik savdo markazlari sifatida, Xorazm (ko‘proq Shimoliy Xorazm) shu 
davrning eng boy va iqtisodiy mavqei baland hududlardan biri sifatida tilga olinadi. Ammo, 
mo‘g‘ul istilosidan keyin to Xiva xoni Abulg‘oziygacha yozilgan yozma manbalar juda kamligi va 
borlarida ham ushbu muammo bir taraflama yoritilganligi yaqqol ko‘zga tashlanadi. Shu bilan 
birga bu manbalarda ba’zi qarama-qarshi olimlar o‘rtasida Xorazmning XV asrgacha bo‘lgan 
davrda savdo shaharlarining mavqei, holati to‘g‘risida muayyan ma’lumotlar olishni 
qiyinlashtiradi. 

Mo‘g‘ul bosqinidan keyingi Xorazm to‘g‘risida endi Yevropa manbalarida ham ma’lumotlar 
mavjud. Xususan, XIII-XIV asrlar davomida turli sabablarga ko‘ra Xorazmda bo‘lgan yevropalik 
sayyohlar Plano Karpini (1246 yilda kelgan), aka-uka Pololar (1260 yilda kelgan), italyan 
savdogari Franchesko Balduchchi Pegoletti (1340 yilda kelgan) asarlarida Xorazm shaharlari, 
ayniqsa, Urganch to‘g‘risida qimmatli ma’lumotlar mavjud. 

1333 yilda Xorazmga mashhur arab sayyohi Ibn Battuta kelgan. Uning “Tuhfat an-nuzzar fi 
g‘aroyib al-amsar va ajoyib al-afsar” (“G‘aroyib shaharlar va ajoyib safarlar tomoshasi haqida 
tuhfa”) asarida Xorazm savdo shaharlari to‘g‘risida ba’zi ma’lumotlar uchraydi. 

XIV asr oxiri – XV asr tarixchilari ichida Ibn Arabshohning “Ajoyib al-maqdur fi axbori 
Temur” (“Temur sarguzashtlarida taqdir mo‘’jizalari”) asari iqtisod, savdo-sotiq va shaharning 
boshqa ko‘pgina jihatlarini yorituvchi ma’lumotlarga egaligi bilan ajralib turadi. Muallif 
Xorazmning XIV asrning ikkinchi yarmida iqtisodiy jihatdan rivojlangan hududlardan biri 
bo‘lganligini ko‘rsatib o‘tish bilan birga, Temur yurishlaridan so‘ng Shimoliy Xorazm 
iqtisodiyotining tushkunlikka tushganligini ham qayd qilib o‘tgan. 

Yuqoridagi Yevropa va arab manbalarining barchasida Xorazm savdo shaharlarining, 
ayniqsa Urganchning o‘sha davrda rivojlangan eng yirik va boy shaharlardan bo‘lganligi 
ta’kidlangan. Shu bilan birga ulardagi ma’lumotlar shunisi bilan xarakterli va qimmatliki 
mualliflarning barchasi ham o‘z davrida Xorazmda bo‘lganlar va o‘z ko‘rgan–bilganlarini 
yozganlar.  

XIII-XV asrlar Xorazm savdo shaharlari to‘g‘risida ma’lumot beruvchi ikkinchi tur 
manbalar mavjudki, ular ko‘proq ikkinchi bir odamdan eshitgan yoki o‘rta asr boshqa 
manbalaridan olingan ma’lumotlarga tayangan holda yozilgan. Bunday manbalar ichida alohida 
qimmatga ega bo‘lganlaridan mashhur fors geografi Hamdulloh Mustavfiyi Qazviniyning «Nuzhat-
ul-qulub» («Qalblar oromi»), Shahobbinddin al-Umariyning «Kitob masalik al-absar va mamolik 
al-amsar» («Turli mamlakatlar davlatlari bo‘ylab o‘tgan yo‘llar»), al-Bakuviyning (XIV-XV asrlar) 
«Kitob talxis al-asar va ajoyib al-malik al-qahhor» («Buyuk podshoning mo‘’jizalari va 
yodgorliklari haqidagi kitobning qisqartmasi») nomli asarlaridir. Chunki Hamdulloh Qazviniy 
asarida Xorazmning XIV asrdagi geografik holati, xususan yirik shaharlari, iqtisodiyoti haqida 
ma’lumotlar keltirish bilan birga, Xorazmni Eron bilan bog‘lovchi karvon yo‘llari va ulardagi 
manzillar, masofalar to‘g‘risida ham ma’lumotlar mavjud. Al-Umariy va al-Bakuviy asarlarida esa 
ko‘proq Xorazmda shaharlar, bozorlar, ishlab chiqariladigan mahsulot turlari, narx-navo, pul 
munosabatlari umuman, shaharlar xo‘jalik hayoti to‘g‘risida fikr yuritiladi. 

Shuningdek, Shayx al-Birzaliy, an-Nuviyriy1, Ibn Xaldun2 kabi arab-fors va temuriylar 
davrining Nizomiddin Shomiy3, Sharofiddin Ali Yazdiy4, Abdurazzoq Samarqandiy5, Hofizi 
Abro‘6, Xondamir7 kabi mualliflar asarlarida ham XIV-XV asarlar Xorazm savdo shaharlari va 
ularning xo‘jalik hayoti haqida ma’lumotlar uchraydi. Ammo yuqoridagi asarlar kabi ushbu 
asarlarda ham jiddiy xatolar mavjud bo‘lib, ulardan ham ehtiyotkorlik bilan foydalanish lozimligini 

 
1 Ўша жойда: 152-бет. 
2 Ўша жойда: 385-391-бетлар. 
3 МИТТ, т. с.514-523; Низомиддин Шомий. Зафарнома. – Тошкент: Ўзбекистон, 1996. 
4 МИТТ. т.2. -М. -Л., 1938, с.1938, с.155-168; Шарафиддин Али Яздий. Зафарнома. – Тошкент: Фан, 1972. 
5 МИТТ, т.1. с.531-535; Абдураззоқ Самарқандий. «Матла’ус-садайи ва мажма’ул-баҳрайи». – Тошкент: Фан, 
1960 ва 1969. 
6 Бартольд В.В. Хофиз-ижтимоий Абрум его сочинения. - Соч. Т.8. -М.: Наука. 1973. 
7 Хондамир. История монголов. Пер.с.персидского В.Григорьева. – СПб., 1834. 

ta’kidlash kerak. Xorazm savdo shaharlarining geografik holati to‘g‘risida XIV-XV asrlarda 
tuzilgan Yevropa xaritalari ham ma’lumot beradi. 1367 yilda aka-ukalar Frantsisko va Domeniko 
Pitsiganilar xaritasida Urganch, 1375 yilgi Katalon atlasida Urganch, Mizdahqon, Xiva, XV asr 
Venetsiya kosmografi Fra-Mauroning 1459 yilgi xaritasida esa Urganch shaharlari ko‘rsatib 
o‘tilgan. Bu xaritalar boshqa manbalar ma’lumotlarini to‘ldirib, bu shaharlarning o‘rnini to‘g‘ri 
belgilashga yordam beradi8. 

Mo‘g‘ullar va temuriylar davri Xorazm shaharlari to‘g‘risida Xiva xoni Abulg‘ozixonning 
XVII asrda yozilgan «Shajarayi turk» asarida ham ma’lumotlar mavjud bo‘lib, unda Mizdahqon, 
Xiva, Hazorasp, Vazir, Bo‘ldumsoz, Tirsak va Qumkend kabi shaharlari haqida ma’lumotlar 
keltirilgan9. 

Shu bilan birga XVI asr ingliz sayyohi Antoni Jenkinson10 va XVII asr muallifi Mahmud ibn 
Valining mashhur geografik asari – «Bahr ul-asror fi manoqib ul-ahyor» («Oliyjanob kishilarning 
shon-shavkati haqida sirlar dengizi») asarlarida11 XV asr Xorazm xo‘jalik hayoti va shaharlari 
tasvirlangan. Bular ikkalasida ham XV asrga kelib, Xorazm hayotining bir oz yuqoriga ko‘tarilgani 
ta’kidlanadi. 

Xullas, IX-XV asrlar Xorazm savdo shaharlari to‘g‘risida ko‘pgina arab-fors, yevropa va 
eski o‘zbek tilidagi manbalarda ma’lumotlar mavjud bo‘lsa-da, ammo umumiy holatda ular savdo 
shaharlarining xo‘jalik hayoti, mavqei to‘g‘risida atroflicha ma’lumotlar bera olmaydi. Mavzuning 
kompleks ravishda to‘laqonli o‘rganilishi esa XIX asrdan boshlagan. Ammo XIX asr rus va 
yevropalik tadqiqotchilar bu mavzuni o‘rganishda ko‘proq aynan yuqoridagi manbalar 
ma’lumotlariga tayanganliklari ma’lum bo‘ladi. 

beriladi. 

5. Keyingi qatordan 7-10 ta o‘zbek, ingliz 
va rus tillarida kalit so‘zlar beriladi. 

6. Keyingi qatordan asosiy matn 
boshlanadi va maqola 4 qismdan iborat 
bo’ladi: Mavzuning dolzarbligi. 
Metodlar va oʻrganilganlik darajasi. 
Tadqiqot natijalari. Xulosa.  

7. Maqolalar ilmiy ahamiyatga ega bo‘lib, 
ulardagi fakt va fikrlar asoslangan 
hamda mustaqil ma’no kasb etishi lozim, 
plagiat holati taqiqlanadi. Muallif 
foydalanilgan adabiyotlarni aniq 
ko‘rsatishi, olingan iqtiboslarning aniq 
manbalarini keltirishi lozim. 

8. Web of science hamda Scopus tizimidagi 
jurnallardan iqtiboslar olish maqsadga 
muvofiqdir. 

9. Iqtiboslar matn ichida [1, 25] beriladi. 
Adabiyotlarning to‘liq ro‘yxati asosiy 
matndan so‘ng alifbo tartibida 
ko‘rsatilishi lozim.     

    
 

Requirements of the articles submitted: 
 
 

1. Articles should be at least 6 pages, in 
Times New Roman, 12 pt., 1 inter. 

2. The line head should be 1,25 cm, line 
spacing, and the words should be 
automatically moved. 

3. The author's full name should be on the 
first line from the right; the author's 
place of work, position, academic 
degree, and academic rank, email 
address, and phone number should be on 
the second line; the article title should be 
centered in bold, capital letters, on the 
third line. This information should be 
provided in Uzbek, English, and Russian. 

4. An annotation of 60 words in the next 
line in three languages. 

5. Key words from the next row in three 
languages 7-10. 

6. The next line begins with the main text. 
The main text begins on the next line, 
and the article consists of four parts: the 
relevance of the topic, the methods and 
level of research, the results, and the 
conclusion. 

7. Articles must be of scientific importance 
and facts and opinions in the article 
should be well-grounded and have an 
independent meaning, and they must be 
free of plagiarism. The author must 
clearly demonstrate the literature used 
in his or her opinion, and provide the 
exact sources of the extracts. 

8. Quotes should be from "Web of science" 
and "Scopus" journals. 

9. A complete list of publications should be 
followed in alphabetical order after the 
main text. Seals and references should 
be in the main text [1, 25]. 

 

Требования к оформлению научной 
статьи: 

 
1. Статьи должны содержать 6 

страниц, в формате Times New 
Roman на Microsoft Word, 12 кегль, 1 
см, со всех сторон 2 см. 

2. Начала абзаца – 1,25 см, 
формировать строки по ширине, 
перенос слов в другой ряд должен 
быть в автоматическом порядке. 

3. В первой строке от правой стороны 
Ф.И.О. автора, во второй строке 
место работы, должность, ученая 
степень и ученое звание, e-mail и 
номер телефона, в третьей строке 
по центру страницы прописными 
буквами жирным шрифтом название 
статьи. Эта информация должна 
быть предоставлена на узбекском, 
английском и русском языках. 

4. В следующей строке аннотация из 60 
слов на трех языках: узбекский, 
английский и русский.  

5. Со следующей строки ключевые 
слова 7-10. 

6. Далее начинается основной текст. 
новной текст начинается со 
следующей строки, и статья 
состоит из 4 частей: актуальность 
темы, методы и уровень 
исследования, результаты 
исследования, заключение. 

7. Статьи должны иметь научное 
значение, факты и идеи должны 
быть обоснованными и избежать 
плагиатства. Автор должен точно 
указать использованную 
дитературу и ссылку на источники, 
при помощи которых он выразил свое 
мнение. 

8. Сноски или ссылки должен быть 
взяты из Web of science, а также 
системы журналов Scopus. 

9. Цитирование приводится в тексте 
[1, 25] Польный список литературы 
должен быть указан после основного 
текста, а алфавитном порядке. 

     


